
1662 Bedryfstoekenning: Joy van Biljon
Oorhandig deur: Anton Rabe

Joy van Biljon, een van die stigterslede van die Koue Bokkeveld
Opleidingsentrum, oftewel KBOS, het 'n visie gehad om landbou deur
opleiding te verander. Na 20 jaar as KBOS bestuurshoof het sy in 2020

vitgetree en die leisels aan Carmen Roberts oorhandig.

Haar nalatenskap het KBOS ‘n baken van inisiatief en hoop in die
landboubedryf gemaak wat deur ander streke en bedrywe met afguns beny

word.

Joy van Biljon het oor ‘n leeftyd van diens ‘n deurslaggewende rol gespeel
om opleiding in die kommersiéle sektor so te posisioneer dat dit beide
ekonomiese sin maak, én diegene wat opgelei word vir ‘n loopbaan in

landbou te bemagtig.

Joy het ook 'n daadwerklike rol gespeel om die sagtevrugtebedryf, en
spesifiek om vir Hortgro te adviseer en by te staan, om die opleidings- en

ontwikkelingsafdeling staande te maak.

Haar kundigheid, blootstelling en ervaring oor wat op dié terrein nodig is bly
van onskatbare waarde. Sy weet wat werk en wat nie werk nie. Haar ervaring
help om opleidingsinisiatiewe te rig en te belyn met werkgewers en
bedryfsbehoeftes. Hierdeur word individue met die regte vaardighede

toegerus en bemagtig permanente aanstellings te bekom.

Joy dien dan ook tans op die Hortgo Opleidings- en Ontwikkelings-
Advieskomitee waar sy onvermoeid voortgaan om bedryfsprogramme te

dryf en met bedryfsbehoeftes te belyn, ten einde die volgende generasie

toetreders tot die bedryf te help oplei en met die nodige vaardighede toe te
rus.
Joy is voorwaar ‘n waardige ontvanger van Hortgro se 1662

Bedryfstoekenning.

Verlede jaar het ons nie 'n galageleentheid gehad nie, maar Hortgro wou nie
die geleentheid laat verbygaan om erkenning te gee aan ons welverdiende
bedryfshelde nie. Daarom het ons vanjaar twee Bedryfsleiertoekennings. Een
vir 2022 en die ander vir 2023.



